
Als cars e stimai lectin's «III „Glogn."
L' aura ei buna,
II tschiel ei serreins,
La tiarra grischuna
Ha biars e buns beins.

Sehe mo la seuidenza
Svaness, ed il spért
Divin cun pussonza
Scatschass igl entiert.

Tgei clei il «Glogn» lier sia emprema visetta
eis vitgs ed ellas casas de nossas valladas purtar a

ses stimai lecturs ed a sias Walas, amablas ed adina

empau mçrvegliusas lecturas? »La veta ei quorta,»
di in gron poel ludestg, «e 1' art ei liunga.» Nus
unfressen bngien a vus tut quei ch' ei bi e niebel,
tut quei ch' enrihescha igl entelletg ed aulza il cor.
Nus menassan vus tras las verdas vais e sur ils aults
e majestus quolms de nossa Surselva, nus visettassan
cun vus las rivas dil Rein e dil Glogn cun lur vitgs,
lur uauls, lur ruinas, lur pleuns e collinas; nus mus-
sassan a vus 1' eterna bellezia de nossa natira alpina,
gleiti en sin rient tschupi de permavera, gleiti en sia

pli stermentusa grondezia. Mo la scena semida e

nus vesein vitgs e nrarcaus en Aug; vigliurds, dun-
neuns e fleivels affons senza tètg, senza suequors,
fomantai, malseuns; la tribla ramur dils canuns fa
tremblar la tiarra; il dolorus grir dils blessai, il davos
schém dils moribunds, las acclamaziuns sfrenaticas
dils vinciturs scarpan las ureglias — praus, aclas,
dutgs, tut ei en seun; ils zens uorlan, la notg arriva,

il tumult crescha, massas de fugilivs han piars la
direcziun, mo ils cametgs dil canun iliumineschan ad
eis la via — la sgarschur regia dapertut. Nus se-

sanflein sin in camp de battaglia, sco igl onn 1866
ha de mussar si. Cheu la dolur, la desperaziun, la

mort; leu, en nossas paupras, mo ventireivlas valla-
das, la cuntentientscha, la libertad e la pasch. Ei
gliei igl Altissim, che ha nus schurmiau, che ha teniu
lunsch da nossa cara patria tonta sventira, che ha
dau a nus ruasseivels dis, fertont che dus grons
pievels conflnonts han surportau tuts ils spavents
dell' ujara — avon el sbassein nus il tgau, nus Agis
délia libertad! Nus eompignassén vus, cars lecturs,
tras las conlradas svizzeras, mussond a vus tgei la
entelgientscha, unida cun ina buna educaziun ed ina
energica activitad po exequir, tgei buns e sincers
compatriots nus havein ellas valladas dil Rein, délia
Aara e délia Rhona. Era solazzeivlas, seriusas ed

instructivas raquintaziuns lessan nus porter a vus,
maletgs ord la veta morala, figiend ver, co il bien
vietorisescha adina sur dil schliet; maletgs ord la veta
sociala, co auters pievels vivan e seguvernan, lavuran
e sesforzan per adina meglierar pli lur posiziun.

Cars lecturs, quei ed auter less il «Glogn» por-
scher a vus, sehe mo sias eunc fleivlas forzas lu-
bessan quei ad el. El ei eunc giuvens e drova be-
nevolents cors, che hagien in gienerus plaid per el,
benevolents cors, che dettien ad el il «beinvegni/»
Pella emprema gada ch' el compara, acceptei silmeins
sia buna veglia; el porscha a vus il meglier ch' cl

ha, enquera d' encuraschar il bien e de far fruut al
mal, nua ch' el sa e po. Soli' il pievel romonsch
honoresclia el cun sia benevolientscha, sch' el anfla
in refugi ellas casas grischunas, sehe tuorna el in
auter onn per spluntar viel vos eschs e vid vos cors,,
tuorna cun novas forzas per vegnir suenler a sias

einpermischuns.

Die,us e buns amitgs segien cun el!

Ei era ils 19 de Fevrè digl onn 1803 che la
v.egli.a republica délias «Treis Ligias», cedend alias
(lomondas dil temps, entrava definitivamein sco cantun
snveran ella Confederaziun svizzera, culla qualla ella
haveva da vegl enneu manteniu fetg amicablas rela-
ziuns. Dapli quel moment ein ils deslins délia Sviz-

zera stai ils nos e pilver! nus pudein engraziar Diu

per ina tala midada, igl Altissim e quels vegls e bravs
patriots, che ban teniu ad aalt la bandiera federala
el Grischun, cura che Spiritus, mo ambizius aristocrats.
encurevan "d" alzar quella dil particularismus, havend
en mira bucca schibein 1' independenza e 1' absoluta
suveranitad dil cantun Grischun, sco lur agien interess,
igl interess de, sco avon temps, tschoccantar il pievel,
per regier, sehe bucca despoticamein, silmeins su pre--
mamein (1814). La giesta caussa ha triunfau ed

il Grischun ei per nossa verdira restaus in member
della Confederaziun svizzera; per nossa ventira, schein

nus, e tgi ch' eneonoscha mo superflcialmein la historia
politica e sociala de nossa patria gienerala, quel vegn
a. partieipar nossa oppiniun. Nus selubin mo de far

éndament, co nossa posiziun diplomatica e militera ei

tut pli solida e honorada, suenter che nus formein
ina part délia Svizzera; nus lein mo patertgar vid
las grondas perfecziuns en nossas postas, vid il me-

gliurament de nossas communicaziuns, vid in pli
adéquat pei de muneida etc. Mo quei ei eunc bucca

tut tgei che la Svizzera ha porschiu e porscha a nus.
Biars de nos stimai lecturs han visitau ils cantuns
confederal e han viu quels schubers e beinstonts
vitgs, quels praus verds e bein cultivai, quels relis
e vivs marcaus; dapertut han ei remarcau fabricas,
nua ch' il pauper luvrè anfla hundreivlamein peun
per el e per ses affons; casaments de scola, manai
si per ina solida educaziun religiusa e morala délia
giuventetgna; grons e spazius edificis, consacrai a

quels che la miseria e las malsognas han snegau
in telg patern. Leu ora en schi bia cantuns flure-
scha 1' industria, leu ei il beinstar da casa, leu regia
in spért de caritad e de Patriotismus, dal quai nus
havein nagin' idea. Senza dubi ha il sulegl era leu
sias umbrivas, mintga tiarra e mintga pievel ha ses
defects, mo tonaton san ins dir cun tutta raschun:
La Svizzera ei compleinamein alla portada délia civi-
lisaziun, ella sesanfla silla via dil progress. Cars
lecturs, tgei eis ei, che ha giu schi legreivlas con-
sequenzas? Ei gliei ina solida e seriusa

edncazlun.
Gie, stimatissims, ina buna educaziun ei il

fundament principal de tut beinstar dils pievels ed avon
lut dils pievels libers. Nies cantun posséda ina con-
stituziun absolutamein democratica, mo nus pretendin,

che nua che 1' educaziun dil pievel meunca, sapi ii
spért democratic bucca flurir rigurusamein. La de-
mocrazia ei la pli nobla fuorma, ella qualla in pievel
sappi seguvernar; mo sehe qaei pievel sa bucca en-
telgir ils vers elements délia libertad, sch' el encono-
scha bucca tgei ch' ei fa de basegns ad el, sch' el
senuspescha de portar unfrendas sigl altar délia patrie,
sch' el selai regier dalla scuidonza e dagl egoismus,
sch' el muossa mo ina devoziun exteriura senza la
vera pietad dil cor, sch' ei in tal pievel —• e fussan
sias instituziuns politicas eunc infmitamein pli liberalas
— bucca veramein libers. E pertgei? Perquei ch'ei
meunca ad el la vera moralitad e senza moralitad
dat ei nagina libertad ; perquei ch' el vegn duvraus
suenter plascher dallas partidas e dais magnats e nua
che la constanza politica meunca, meunca era la
libertad. Nus tsclientein pia si ii principi : senza
instrucziun ecl educaziun, nagina libertad.

Grischuns! sehe nus lessan mo emprender ina
gada de appreziar il bien, il gron ed il nizeivel, che

autras Harras ed auters cantuns mettan rnintga di
avon ils égls a nus. Spezialmein nus Sursilvans
duessen plontar en en nos cors in spért pli ault,
pli nobels, pli patriotics, pli gienerus che nus pudein
segloriar de baver. Seflgiein mo naginas illusiuns:
nus essen eunc lunsch anavos en nossa veta indu-
striala, commerciala, morala, sociala e politica. Il
sentiment sulettamein per vaccas e cauras, per lidimès
e malschubras e stretgas vias meina nus bucca lunsch.
Tut respect pell' agricultura — ella ei il pleùn ded

aur per rnintga pievel — mo ultra de quei stuein

nus gie bucc' emblidar, ch' il temps marscha rigu-
rusamein vinavon e che tgi che tegn bucca pass can
el, resca de vegnir hess anavos per adina. Ils Sur-
silvans ein adina stai amitgs della libertad, mo giest
egl interess de quella libertad stuein nus, aschi lunsch
sco nossas relaziuns lubeschan, sesforzar de luvrar
pil progress moral e politic. Nus duessan, pudessan
e savessan operar pli bia pil beinstar gieneral, pella
honur de nossa vallada, sehe la buna veglia e la
vertid patriotica — che meunca tier nus mo memia
savens — mass peis a pèr cul saver e puder. Nus
havein viu daquort ils dus grons spitals a S. Gagl,
ils imposants ediûcis de scola a Turitg ed a Wintertime

e veramein, cars Grischuns, nus havein pign
dretg de sefar grons cun talas ovras Vesan ins
a marschont in battagliun grischun — tgei parada!
Umens sco quolms, ferms sco bests ord ils uauls
primitivs della veglia Rezia, stattan els ellas rietschas
visavi als battagliuns ded auters cantuns. Mo con-
sidereschan ins nos vitgs, nos curtins, nos praus,
nossa pumèra, nos casaments, nossas vias e princi-
palmein nos uauls, sch' ein ins bunamein tentai de

vegnir tiella conclusiun, ch' in segi en bia logens
mal s'entardai ed eunc lunsch anavos. Ein pia ils
tschentanès vargai senza nàgin progress per nus?
Sesaulza, pievel sursilvan! 1' ura dat, il temps ei cheu,
malura a tgi che seprofltescha bucca dil moment
favoreivel! Nus havein las pli sontgas obligaziuns
bucca mo encunter nus sez, mobein era encunler las

gieneraziuns futuras. Avon tut segi 1' educaziun de

nos affons nies intent, ultra de quei in ver megliera-

meut de nossa posiziun sociala e politica; metteien
en bien uorden nos vitgs, nossas casas, nos funs,
nossas vias, nos uauls, cultiveien ina vera moralitad
che schendra vera libertad e nos descendents vegnan
a benedir nossa memoria e la patria ad esser a nus
engrazieivla per nossa buna ed energica veglia!

Denton, cars lecturs, dein nus bucca si la spe-
ronza sin megliers dis e luvrein rigurusamein vinavon,
bein savend ch' ei dat umens illuminai en nossa
tiarra, che participeschan las giestas e raschuneivlas
ideas dil temps e che han nagina autra ambiziun,
che de sclarir si il pievel sursilvan e de porscher al

pauper ed al malseun in assil de pasch, consolaziun
e levgiament. Sehe quels umens sesuttamettan vo-
luntariamein ad in' aschi greva interpresa senza agien
interess, sehe pudein nus Sursilvans bein era far
enqual sacrifeci, nus che havein tut il gudogn. Schon
ei la scola real-industriala a Glion clomada en veta
ed empermetta ils pli biais fretgs. Quei institut dei
educar la giuventetgna, educar ella per tuts basegns,
e quei senza differenza délia tiarra, délia slaleina,
délia posiziun sociala, délia religiun. Era glieut car-
schida, che anflan per bien de extender lur encono-
schientschas, deien cheu anflar quei ch'ei enqueran.
Ina solida instrueziun, correspondenta als basegns
dil temps e délia tiarra, quei ei quei ch' il numnau
institut vul. Mo quels amitgs dil pievel secuntentan
bucca cun quei; era il pauper ed il malseun drova
agid ed ad els sto ei vegnir gidau. In spital ei

vegnus indispensabels per nossa Surselva, ch'ei aviarts
a tuts, al pauper sco al reh, al Protestant sco al

Catolic, al Grischun sco ag! Jester. lis emprems
preparaments tier in lal institut ein schon fatgs,
pliras casas ed in bi curtin en ina posiziun seuna
e rienta dil vegl marcau de Glion schon cumpradas,
in per part niev bagetg quasi menaus si. Sursilvan!
in schi niebel, in sclii sogn intent meretta laud,
meretta susteniment. La caritad encunter il proxim
ei 1' emprema obligaziun dil ver cristgeun, dil sincer

patriot e la gienerusitad ei la vertid cardinala
dil republicaner — Patertgei che sez era la pli
pintga offerta ei buna, essend ch' il pign enschen-
drescha il gi on — patertgei quei e gidei mintgin
suenter sias forzas. Daven cugl egoismus, cugl in-
teress, culla scuidonza, cun tut quellas miserias che
dishonoreschan in cor viril — e nossas valladas ve-

gnan a guder tuts ils beins della civilisaziun, della
caritad e dil Patriotismus.

Ed aschia prendein nus per uonn comiau da
nos stimai lecturs ed amablas lecturas e clomein nus
tier ad els in legreivel : sin seveser! Possi igl onn
1867 esser in onn de pasch e de prosperitad per
nossa patria, in onn de vendra e de cuntenlientscha
per nossas familias. Lein luvrar pil beinstar gie-
neral, lein exercitar toleranza e caritacl ed oravon
tut emblideien bucca vi ils plaids dils babuns che,
animai dal niebel avat Peter Pontanningen, engiravan
avon quater tschentanès sut il venerabel ischi de
Trun :

«Ded esser e star buns Confederal, aschi ditg
sco quolms e vais stattan.»

Dieus, il Tutpussent, segi cun vus e cun nus!



Mintga pievel ha ses omens destingui, che muos-
san ad el la via dil bien, mo il bien vegn raramein
appreziaus, aschi ditg sco el viva e lavura. La
calomnia e la scoidonza ein mo memia savens la sort
de qoels che han in cor aviert per lur confrars, che

enqneraxi de enrihir il scazi scientific ch' il mond
posséda, gie, che unfreschan si veta e vendra pil
beinstar gieneral. Ei gliei perqoei ina sontga obliga-
zion délias suondontas gienerazions de semossar en-
grazieivlas enconter qoels marters della scienzia e clella

homanitad, realisond las aoltas ideas che quels da
lur temps hau proclamau e tenend en honur lur
memoria. 11 «Glogn» enquera cle silmeins per part
vegnir suenter a quell' obligaziun, purtond a ses

stimai lectors la biografla ded in um, che vuleva ed

encureva 1110 il bien ed igl ault, mo che savens ha
retschiert nagina antra pagaglia, che las persecuziuns
ded umens tschocchentai e fanatisai — ded in um
che malgrad quei viva eunc ella memoria dil pievel
sursilvan ed al quai il perdert ed en nossas valladas
bein enconoschius Prof. Teobald ha dedicau en sia
bial' ovra sur «la Surselva» in cauld emeridau salid
— quei um ei Pacler Placi a Spescha.

Nus secartein de far caussa grata a nos stimai
lecturs, volvend el lungatg matern ils plaids dil sura
numnau auctur, sinaquei che nus emprendeien de

teuer ad ault quels vegls umens cun lur niarva de fier,
cun lur Patriotismus, cun lur cor pleins noblezia
e curascha. Ei schai [eil intenziun dil «Glogn» de

mintg -onn dedicar a ses lecturs tallas biografias e
1' historia de nossa Surselva posséda bein umens
che merettan de vegnir transmess alla posteriuritad.

